
NOTAS SOBRE O ASOCIACIONISMO
NO MUNDO MARINEIRO

Por: Francisco Calo Lourido

En publicaciéns feitas estes tltimos anos sobre 0 mundo do mar, talvez interpretando como practica intrinseca o que
non son mais que tentativas ou ensaios illados —emanados s veces da propia comunidade ou, con maior frecuencia, inducidos
por forédneos recentemente chegados aos cofiecementos teéricos haliéuticos- deuse en falar dunha predisposicion natural dos
marifieiros ao asociacionismo, o que non pode estar méis afastado da idiosincrasia do home de mar e, conseguintemente, da
realidade dos feitos. Os que nos criamos e aprendemos a andar entre cestas de badeixos e mallamos nas redes con cheiro ao
maruxo sabemos que, precisamente, unha caracteristica esencial do marifieiro é o individualismo.

Publiquei hai 20 anos un traballo que titulei “Individualismo fronte aos nosos, afirmacion local contra os alleos €
defensa do territorio” (Calo, 1978). Aportei nel abondosas citas alleas e de mares distantes para sustentar esta realidade na
que eu mesmo principiei a dar os primeiros pasos. Neste eido, 0 meu moi posterior cofiecemento etic non fai mais que reforzar
o emic, do que sempre sentin un case fachendoso orgullo.
Velai un par daquelas citas sobre dous portos de mar situados
en dous extremos da Peninsula IbéricA Sobre o da Fuzeta,
no Algarve portugués, lemos: “Num condicionalismo desta
natureza, onde a subsisténcia se joga diariamente, um certo
grau de incerteza surge como uma caracteristica estrutural
do modo de vida dos pescadores. Face a ela, uma resposta
comum parece ser 0 aumento de intensidade dos processos de
competi¢do pelos recursos, verificindose uma tendéncia para
os individuos confiarem e contarem, antes de mais, consigo
proprios e agirem, primacialmente, segundo modelos de
orientacdo individualista”. “No mar ndo h4 amigos”, “cada
um desenvencilha-se como pode” (Oliveira, 1974: 369-377).
E sobre o fermoso porto asturiano de Cudillero, lemos: “El
pescador debe arreglarselas por su cuenta y riesgo, confiando
en su propio ingenio y trabajo para sobrevivir en un entorno
de recursos inciertos y limitados. Los hombres de la mar se
muestran poco solidarios entre si, atribuyendo su éxito y
logro al esfuerzo personal”. “En la mar cada uno para si”,
cada cual que se safe o despesque™ (Sanchez, 1992: 111-112).

O verbo safar, asi, con seseo tamen en Asturias, €
empregado continuamente no mundo do mar, xunto con outras
expresions que inciden diacriticamente no individualismo
dos falantes: “cada quen ten que busca-la vida”, “cada quen
que faga por si”, “cada quen que se safe”... Disque nun barco
que estaba indo ao fondo andaba un marifieiro cofiecido,
pola sta orixe, como Marin. Un compafieiro, xa agarrado
a unhas taboas no medio dos tombos, berraballe coa fala
da zona: “Safate Marin que eu xa me safin”. O verbo safar
empregado continuamente e para todo. O marifieiro ¢ individualista e sabe que, para Vivir e mesmo para sobrevivir, depende
exclusivamente de si mesmo. Entre xentes de mar so son quen de se unir cando se trata de defender o que eles consideran o
seu territorio de pesca (no senso xuridico de propiedade), se barcos alleos tentan traballar nel.

Cando Diaz de Rabago (1885: 84-85) tentou introducir o cooperativismo no mar, chegou a empregar como autoridade
que dese consistencia aos seus argumentos uns versiculos do Eclesiastés 1V, 9-12 que, en rigor, poden servir para calquera
situacion: “Mellor son dous ca un: sacaran bo proveito do traballo conxunto; se un cae, o outro érgueo, mais malia o s0,
que, se cae, non ten quen o erga. Se dormen dous xuntos, ambos se quentan, mais un s6 como podera quentarse? Se agriden
a un, dous resistenlle. E a corda de tres fios non é doada de romper”. Emprega tamén o Libro de Xob, 40, 30, xogando con
versions que, discutiblemente, mencionan “socios” ou “gremio de pescadores™ ao tratar do Leviatan ou crocodilo. Todo isto

¢ tan xeral que serve para calquera cousa e momento, polo que carece de valor especifico se pretendemos empregalo para
defender o asociacionismo entre pescadores. Volveremos sobre este autor.

Cando Karl Marx trata dos procesos de traballo complexos, ilustra, na versién en casteldn, feita a partires da 2
edicién alema (na version que tefio en aleman, feita sobre a 4* edicién, s6 aparece a cita bibliografica sen o texto), ilustra,
digo, cunha nota de Destutt de Tracy: Traité de la volonté et de ses effects. Paris, 1826, pp. 78, que di: “En la ejecucién de un
trabajo complejo se plantea la necesidad de realizar simultaneamente diversas operaciones. El uno hace una cosa mientras
el otro hace otra, y todos contribuyen a un resultado que un hombre solo no habria podido alcanzar. El uno rema mientras
el otro lleva el timén, para que un tercero eche la red o lance el arpén, y de este modo la pesca consigue resultados que sin
esa cooperacion (concours) serian imposibles” (Marx, 2008: p. 264, nota 9). Aqui faise referencia clara 4 accion de pescar,
pero o tnico que di é que cada quen cumpre o seu papel dentro do barco. Cousa moi diferente € o cooperativismo, no senso
dunha asociacién de marifieiros constituida para a defensa dos seus intereses como grupo diferenciado dos demais. Para
principiar a detectar isto, temos que agardar a Baixa [dade Media, cando aparecen as confrarias de pescadores.

Ala polos séculos XIII-XIV espéllanse as confrarfas por todo o Cantabrico peninsular e o Atlantico galego. A orixe
semella estar na costa oeste de Francia, concretamente na zona de La Rochelle e, para algiins autores, baixo influencia
dos chamados Réles d’Oléron, cofiecidos en Castela co nome de Fuero de Layron (coleccién de sentencias ditadas polos
tribunais maritimos desa costa). Estas confrarfas tifian, nos seus inicios, unha primordial vertente relixiosa, pofiianse baixo
a advocacién dun santo patrén e regulamentaban os actos de culto nunha igrexa ou capela especifica. A outra vertente
era a organizacion da vida profesional, ditando normas e ordenanzas pesqueiras, marcando vedas, prohibindo aparellos,
delimitando as pautas de comercializacion, etc. (Cfr. =
Erkoreka, 2003: 43-60). Tamén se formaron na costa
portuguesa, pero cunhas funciéns mais restritivas que
as nosas, xa que, dada a importancia que tifian ali os
poderes municipais, quedaban reducidas, practicamente,
a vertente relixiosa.

Aos poderes publicos nunca lles gustou (e segue
sen gustarlles) que as xentes se asociasen. Xa no s. XIII,
Afonso X -na sta “postura” XXXVIII, chamada “Que
se desaten las confradrias”, do “Cadigo dado por D.
Alfonso X en el afio 1252 a la Tierra de Santiago™- di:
“Otrossi mando que non fagan confradrias, nin iuras
malas nin ningunos malos ayuntamientos, que sean a
danno de la terra et a mengua de mio sennorio, sinon
para dar a comer a pobres, o pora luminaria, 0 para
soterrar muertos, o para confuergos (refrescos)... Et que
non aya y otros alcaldes nengunos pora judgar en las
confradrias, sinon los que fueron postos por mi en las
villas o por el fuero...” (Lépez, 1895: 359). Non quere
o rei exporse a perder nada do seu poder, polo que s6
consente a existencia das confrarias se non tefien mais
finalidade que a relixiosa e asistencial. De todas formas,
este asociacionismo contintia, como vemos no caso da
confraria do Corpo Santo de Pontevedra con xurisdicion
en tres rias, desde os Tranqueiros de Aguifio ata as Estelas
de Baiona. Pasado o tempo, esta, como as restantes
confrarias doutros portos, iranse transformando en
gremios de mar. No nimero 3 (ano 2001) desta mesma
revista Aunios publiquei un artigo sobre a creacion dos
gremios de mar do Grove, en 1771, e de Portonovo,
en 1772. Deixaba ali constancia de que o de Sanxenxo
ainda teria que agardar ata o 12 de xaneiro de 1806.

Volvendo ao s. XVIII, vemos que, en 1775, se instaurou un Montepio proposto polo ilustrado e anticatalanista D.
Josef Cornide Saavedra, para mitigar a fame que estaba a pasar o mundo do mar galego. No nimero 17 (2012) desta revista
Aunios escribin un artigo sobre a fame no mar do Grove e a adhesién do gremio de mar da vila a este montepio en 1777

Dornas no peirao de O Grove. Mediados anos 50 s.XX

Os gobernos liberais do s. XIX eliminaron os gremios, concretamente en 1864, o que non quere dicir que desaparecesen
todos. O de Mareantes de Pontevedra, asi como o de Mar do Porto do Son continuaron a existir € mesmo a reformar os
seus estatutos. Os mais recentes do Porto do Son eran de 1853, substituindo aos de 1774, e ainda se faran uns novos o 30
de maio de 1901. No século XIX espallaronse as ideas socialistas (Marx e Engels publican o Manifesto Comunista en
1848) e anarquistas da man de Bakunin ou Kropotkin coa sia fermosa obra 4 Conquista do Pan. Os obreiros inician o
asociacionismo en toda a Europa occidental. A Igrexa, preocupada por perder o poder e a direccion das masas, leva ao papa
Leo6n XIII a promulgar a enciclica Rerum Novarum (1891). Nesta lifia, Joaquin Diaz de Rébago e Alfredo Brafias introducen
no mar galego o catolicismo social, fundando a “Asociacion Cambadesa de Marineros” ou a “Sociedad Maritima del Berbés
de Socorros Mutuos”. Tratdbase dun asociacionismo confesional e mixto, e dicir, pequenos armadores e marifieiros xuntos,
¢ a finalidade era pechar as portas ao sindicalismo de clase.

Co cambio de século, entran en Galicia as traineras vascas cuns aparellos do cerco chamados traifias, asi como o
vapor e o arrastre co barco en marcha (bous e parellas). Vai ser agora, con trinta anos de retraso con respecto aos oficios
de terra, cando por todos os portos se espallan as sociedades marifieiras de clase, que, nun primeiro momento, estaran
xunguidas aos intereses dun aparello, por exemplo o xeito que loitara contra a traifia. A tardanza en penetrar o sindicalismo
vén derivada das peculiaridades do traballo do home de mar. O mais frecuente era, e &, que armador-patr6n e tripulacion
traballasen xuntos, levasen os mesmos golpes de mar, naufragasen e, no peor dos casos, morresen xuntos. Enton non ten
senso organizarse para protestar e reclamar, a quen? Outra cousa ¢ cando traballen nos barcos alleos e se decaten de que
os armadores e donos das fabricas de conserva os estin explotando. Neste caso, a situacién e 0 comportamento xa serd
semellante ao dos traballadores de terra.

Alfredo Saralegui crea, a nivel estatal, en 1915, os positos de pescadores. A sta finalidade era a supresion dos
intermediarios e a adquisicién da propiedade colectiva dos medios de producién. Non se preocupaban exclusivamente
dos asuntos do mar, senén que mesmo organizaban en cada porto unha escola para fillos de marifieiros, tifian biblioteca
¢ ata conseguifan bolsas de estudo. O primeiro posito organizado en Galicia foi o de Cambados, en 1917. Entrementres o
sindicalismo de clase cobra cada vez mais forza, chegando, en 1919, a paralizar dous meses a flota de Vigo. A Ditadura de
Primo de Rivera tentou eliminar esta caste de asociacions, pero continuaron, malia as penas de prision, como a sufrida por
José Villaverde, secretario da anarquista “Federacién Regional Maritima™. O sindicalismo de clase comezou no mundo do
mar maioritariamente dentro da érbita da UXT, virando agora ao anarquismo, 4 CNT. Ao mesmo tempo, a oposicion da
patronal estd sempre presente, formandose en distintos portos, como Bouzas ou Cangas, entre armadores, autoridades e
Igrexa, o “Sindicato Catolico de Marineros”.

Xa na Republica, en Vigo, o “Sindicato da Industria Pesquera” da CNT prohibiu descargar peixe aos barcos doutros
portos, se os tripulantes non estaban afiliados 4 CNT. O boicot deu resultado, afilidndose Cambados, que, & sua vez esixe
facer o mesmo 4s dornas de Carreira, etc (Pereira, 1992: 151-172). Durante a Republica, a UXT queda practicamente sen
afiliacién e, cando empeza a Guerra Civil, CNT e pdsitos estan mais ou menos empatados, constituindo asi o sindicalismo
de clase unha grande forza social nas vilas e cidades costeiras galegas, o que explica, en boa medida, a terrible represion
sufrida polas xentes de mar.

